
yr r বিরাজ-বেী
নীলাম্বর এইমাত্র ঘুম ভাঙিয়া বাহিরে আসিয়া মুখ ধুইতেছিল; পীতাম্বরের তর্জন ও প্ৰহারের শব্দ মুহূৰ্ত্তকাল কান পাতিয়া শুনিল এবং পরীক্ষণেই বেড়ার কাছে আসিয়া লাথি মারিয়া ভাঙ্গিয়া ফেলিয়া ওবাড়ীতে গিয়া দাড়াইল ।
বেড়া ভাঙ্গার শব্দে পীতাম্বর চমকিয়া মুখ তুলিয়া সুমুখেই যমের মত বড়ভাইকে দেখিয়া বিবৰ্ণ হইয়া থামিল ।
নীলাম্বর ভূ-শায়িত ছোটবধূকে সম্বোধন করিয়া বলিল, ঘরে যাও মা
কোন ভয় নেই।
ছোটবৌ কঁাপিতে কঁাপিতে উঠিয়া গেলে নীলাম্বর সহজভাবে বলিল,
বৌমার সামনে আর তোর অপমান কয়ব না, কিন্তু এই কথাটা আমার ভুলেও অবহেলা করিস নে যে, আমি যতদিন ও-বাড়ীতে আছি, ততদিন এ সব চলবে না। যে হাতটা ওর গায়ে তুলিবি, তোর সেই হাতটা আমি ভেঙে দিয়ে যাব। বলিয়া ফিরিয়া যাইতেছিল ।
পীতাম্বর সাহস সঞ্চয় করিয়া বলিয়া উঠিল, বাড়ী চ’ড়ে মায়াতে এলে কিন্তু কারণ জান ?
নীলাম্বর ফিরিয়া দাড়াইয়া কহিল, না, জানতেও চাই নে। পীতাম্বর বলিল, তা চাইবে কেন ? আমাকে দেখছি তা হ’লে নিতান্তই ভিটে ছেড়ে পালাতে হ’বে !
নীলাম্বর তাহার মুখপানে চাহিয়া রহিল, পরে বলিল, ভিটে ছেড়ে কাকে পালাতে হ’বে, সে আমি জানি-তোকে মনে ক’রে দিতে হ’বে না ; কিন্তু যতক্ষণ তা না হচ্ছে, ততক্ষণ তোকে সবুরু ক’রে থাকতেই হ’বে। সেই কথাটাই তোকে জানিয়ে গেলাম। বলিয়া আবার ফিরিবার উপক্ৰম করিতেই পীতাম্বর সহসা সম্মুখে আসিয়া দাড়াইল, বলিল, তবে তোমাকেও জানিয়ে দিই দাদা ! পারকে শাসন কক্সবার আগে ঘর শাসন कन्न। छाल ।

		 এই পাতা শেষ সম্পাদিত হয়েছে ১০:০৬টার সময়, ১৯ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

